
«Адыгэ псалъэр»
къезыгъэхьхэм 

захудогъазэ
2021 гъэм и япэ 

илъэс ныкъуэм 
цIыху хэм яIэрыхьэ-
ну  газетхэм рэ жур-
налхэмрэ Iэ  щы щIадз 
 зэ маныр иухащ.

«Адыгэ псалъэ» 
 газетыр зы Iэрыхьэну 
 хуейхэм хъыбар фы-
догъащIэ: накъы-
гъэм къы щы-
щIэдзауэ ар къевгъэ-
хьын  пап щIэ Iэ щы-
щIэвдз хъунущ 
Урысей пощ тым и 
дэтхэнэ IуэхущIапIэ-
ми.

Мази 2-м «Адыгэ 
псалъэ»  газетым и 
уасэр сом 243-рэщ.

Урысей Федерацэм и Прави-
тельствэмрэ ФинансхэмкIэ уни-
верситетым аудит, корпоратив 
 отчётхэмкIэ и департаментымрэ 
иджыблагъэ ирагъэкIуэкIащ 
«Иджырей экономикэмрэ абы и 
къэкIуэнумрэ зэрызэтраухуэ бух-
галтер учётыр, абы епха IэнатIэхэр 
къызэрызэрагъэпэщ Iэмалхэр» 
зи фIэщыгъэ III Дунейпсо щIэны-
гъэ зэхуэсыр. Абы хэтащ КIуэкIуэ 
Валерэ и цIэр зезыхьэ Къэбэр-
дей-Балъкъэр къэрал мэкъумэш 
университетым и студентхэри.

ДУНЕЙР зэщIэзыщта узыфэм и 
ягъэкIэ, щIэныгъэ зэхуэсыр ар 
зэхэзышахэм пэIудзауэ фIэкIа яхуе-
гъэкIуэкIакъым. Апхуэдэу щыт 
пэтми, абы и лэжьыгъэм жыджэру 
хэтащ Урысейм, Белоруссием, Къэ-
захъстаным, Узбекистаным, Таджи-
кистаным, Люксембург, Финлян-
дием, Латвием я еджапIэ нэ-
хъыщхьэхэм я лIыкIуэу цIыху 200-м 
щIигъу. ЩIэнIуатэр и щхьэусыгъуэу 
къызэгъэпэщакIуэхэр иужь итащ 
щIыналъэхэм бухгалтер учётыр зэ-

Къэбэрдей-Балъкъэр Республикэм цIыхухэм 
социальнэ дэIэпыкъуныгъэ етынымкIэ системэм и 

унэхэм хиубыдэу иIэ псэупIэ фонд хэхам щыщ 
псэупIэхэр зэрат икIи ахэр къызэрагъэсэбэп 

щIыкIэмрэ хабзэмрэ ятеухуа Положенэр, апхуэдэу 
Къэбэрдей-Балъкъэр Республикэм цIыхухэм 

социальнэ дэIэпыкъуныгъэ етынымкIэ системэм 
хиубыдэу иIэ псэупIэ фонд хэхам щыщ псэупIэхэр 
социальнэ дэIэпыкъуныгъэ зыхуэфащэ цIыху гуп 

щхьэхуэхэм щыщхэм зэрырат икIи а
къызэрагъэсэбэп щIыкIэмрэ хабзэмрэ ятеухуа 

Положенэр къэщтэным хуэгъэзауэ

Къэбэрдей-Балъкъэр Республикэм
и Правительствэм и Унафэ

2021 гъэм     мэлыжьыхьым и 6-м     Налшык къалэ
№72-ПП

1. Къэщтэн мы унафэм щIыгъухэу:
Къэбэрдей-Балъкъэр Республикэм цIыхухэм со-

циальнэ дэIэпыкъуныгъэ етынымкIэ системэм и 
унэхэм хиубыдэу иIэ псэупIэ фонд хэхам щыщ псэу-
пIэхэр зэрат икIи ахэр къызэрагъэсэбэп щIыкIэмрэ 
 хабзэмрэ ятеухуа Положенэр; 

Къэбэрдей-Балъкъэр Республикэм цIыхухэм со-
циальнэ дэIэпыкъуныгъэ етынымкIэ системэм хиу-
быдэу иIэ псэупIэ фонд хэхам щыщ псэупIэхэр социа-
льнэ дэIэпыкъуныгъэ зыхуэфащэ цIыху гуп щхьэхуэ-
хэм щыщхэм зэрырат икIи а къызэрагъэсэбэп щIы-
кIэмрэ хабзэмрэ ятеухуа Положенэр.

2. Социальнэ дэIэпыкъуныгъэ хуэныкъуэ цIыхухэр 
учётым гъэувынымкIэ, абыхэм Къэбэрдей-Балъкъэр 
Республикэ цIыхухэм социальнэ дэIэпыкъуныгъэ еты-
нымкIэ системэм хиубыдэу иIэ псэупIэ фонд хэхам 
щыщ псэупIэхэр етыным теухуа унафэ къэщтэнымкIэ 
Къэбэрдей-Балъкъэр Республикэм и къэрал властым 
и уполномоченнэ гъэзэщIакIуэ органу хэхын Къэбэр-
дей-Балъкъэр Республикэм Лэжьыгъэмрэ социальнэ 
дэIэпыкъуныгъэмкIэ и министерствэр.

3. Къару ямыIэжу къэлъытэн Къэбэрдей-Балъкъэр 
Республикэм и Правительствэм мы къыкIэлъыкIуэ и 
унафэхэм:

«Къэбэрдей-Балъкъэр Республикэм цIыхухэм со-
циальнэ дэIэпыкъуныгъэ етынымкIэ системэм и 
унэхэм хиубыдэу иIэ псэупIэ фонд хэхам щыщ псэу-
пIэхэр зэрат икIи ахэр къызэрагъэсэбэп щIыкIэмрэ 
 хабзэмрэ ятеухуа Хабзэм и IуэхукIэ» №111-ПП-м щIэту 
2012 гъэм мэлыжьыхьым и 16-м къащтам;

«Зи узыншагъэкIэ е акъылкIэ дагъуэ зиIэ сабийхэр 
социальнэ дэIэпыкъуныгъэмкIэ IэнатIэм и IуэхущIапIэ-
хэм зэрагъакIуэр икIи ахэр зэрапI щIыкIэм теухуа 
 Положенэм и IуэхукIэ» №461-ПП-м щIэту 2005 гъэм 
дыгъэгъазэм и 22-м къащтам.

4. Мы унафэр зэрагъэзащIэм кIэлъыплъыну и пщэ 
илъхьэн Къэбэрдей-Балъкъэр Республикэм и Уна-
фэщIым и къуэдзэ Хъубий М. Б.

 Къэбэрдей-Балъкъэр Республикэм
 и Правительствэм и УнафэщI
                           МУСУКОВ Алий

Унагъуэ хуэмыщIахэм, хуэмыщIауэ псэу цIыху 
щхьэзакъуэхэм Къэбэрдей-Балъкъэр Республикэм 

щрат къэрал социальнэ дэIэпыкъуныгъэр 
зыхуэдизым, ар зэрыхуагъэув щIыкIэмрэ хабзэмрэ 

ятеухуа Положенэр къэщтэным и IуэхукIэ

Къэбэрдей-Балъкъэр Республикэм
и Правительствэм и Унафэ

2021 гъэм   мэлыжьыхьым и 13-м   Налшык къалэ
№80-ПП

«Къэрал социальнэ дэIэпыкъуныгъэм и IуэхукIэ» 
1999 гъэм бадзэуэгъуэм и 17-м къащта Федеральнэ 
закон №178-ФЗ-м и 5-нэ статьям, социальнэ контрак-
тым ипкъ иткIэ цIыхухэм социальнэ къэрал дэIэпы-
къуныгъэ етынымкIэ лэжьыпхъэхэм трагъэкIуэдэн 
 папщIэ федеральнэ бюджетым къыхэкIыу Урысей 
 Федерацэм и субъектхэм субсидиехэр зэрыхухах икIи 
зэрытрагуашэ Хабзэхэм, Урысей Федерацэм «ЦIыху-
хэм социальнэ дэIэпыкъуныгъэ етыным и IуэхукIэ» и 
къэрал программэм и гуэдзэн №8-м, Урысей Феде-
рацэм и Правительствэм 2014 гъэм мэлыжьыхьым и 
15-м къыдигъэкIа унафэ №296-мкIэ къищтам, къыщы-
гъэлъэгъуахэм, «Унагъуэ хуэмыщIахэм, хуэмыщIауэ 
псэу цIыху щхьэзакъуэхэм Къэбэрдей-Балъкъэр Рес-
публикэм щрат къэрал дэIэпыкъуныгъэм и IуэхукIэ» 
2016 гъэм щэкIуэгъуэм и 15-м къащта Къэбэрдей- 
Балъкъэр Республикэм и Закон №53-РЗ-м и 3-нэ ста-
тьям япкъ иткIэ, икIи унагъуэ хуэмыщIахэм, хуэмы-
щIауэ псэу цIыху щхьэзакъуэхэм Къэбэрдей-Балъкъэр 
Республикэм и республикэ бюджетым и ахъшэкIэ 
 социальнэ дэIэпыкъуныгъэ етын мурадкIэ Къэбэр -
дей-Балъкъэр Республикэм и Правительствэм унафэ 
ещI:

1. Унагъуэ хуэмыщIахэм, хуэмыщIауэ псэу цIыху 
щхьэ закъуэхэм Къэбэрдей-Балъкъэр Республикэм 
щрат къэрал социальнэ дэIэпыкъуныгъэр зыхуэди-
зым, ар зэрыхуагъэув щIыкIэмрэ хабзэмрэ ятеухуа 
 Положенэр къэщтэн.

2. Къару ямыIэжу къэлъытэн:
«Унагъуэ хуэмыщIахэм, хуэмыщIауэ псэу цIыху 

щхьэ закъуэхэм Къэбэрдей-Балъкъэр Республикэм 
щрат социальнэ дэIэпыкъуныгъэ зыхуэдизым, ар зэ-
рыхуагъэув щIыкIэмрэ хабзэмрэ я IуэхукIэ» Къэ-
бэрдей-Балъкъэр Республикэм и Правительствэм 
2016 гъэм дыгъэгъазэм и 29-м къыдигъэкIа унафэ 
№251-ПП-м;

Къэбэрдей-Балъкъэр Республикэм и Правитель ст-
вэм 2018 гъэм шыщхьэуIум и 24-м къищта унафэ 
№164-ПП-мкIэ Къэбэрдей-Балъкъэр Республикэм и 
Правительствэм и акт щхьэхуэхэм халъхьэ зэхъуэ кIы-
ныгъэхэм я пунктхэу 14-мрэ 15-мрэ;

Унагъуэ хуэмыщIахэм, хуэмыщIауэ псэу цIыху щхьэ-
закъуэхэм Къэбэрдей-Балъкъэр Республикэм щрат 
къэрал социальнэ дэIэпыкъуныгъэр зыхуэдизым, ар 
зэрыхуагъэув щIыкIэмрэ хабзэмрэ ятеухуа Положе -
нэм зэхъуэкIыныгъэхэр хэлъхьэным и IуэхукIэ» Къэ-
бэрдей-Балъкъэр Республикэм и Правительствэм 
2018 гъэм жэпуэгъуэм и 2-м къыдигъэкIа унафэ 
№194-ПП-м;

«Къэбэрдей-Балъкъэр Республикэм и Правитель ст-
вэм 2016 гъэм дыгъэгъазэм и 29-м къыдигъэкIа уна -
фэ №227-ПП-м зэхъуэкIыныгъэхэр хэлъхьэным 
 теухуауэ» Къэбэрдей-Балъкъэр Республикэм и Прави-
тельствэм 2019 гъэм дыгъэгъазэм и 11-м къищта 
унафэ;

«Унагъуэ хуэмыщIахэм, хуэмыщIауэ псэу цIыху 
щхьэзакъуэхэм Къэбэрдей-Балъкъэр Республикэм 
щрат къэрал социальнэ дэIэпыкъуныгъэр зыхуэди-
зым, ар зэрыхуагъэув щIыкIэмрэ хабзэмрэ ятеухуа 
 Положенэм зэхъуэкIыныгъэхэр хэлъхьэным и IуэхукIэ» 
Къэбэрдей-Балъкъэр Республикэм и Правительствэм 
2020 гъэм фокIадэм и 24-м къыдигъэкIа унафэ 
№220-ПП-м.

       Къэбэрдей-Балъкъэр Республикэм и
       Правительствэм и УнафэщI
                                                                 МУСУКОВ  Алий

Къэбэрдей-Балъкъэр Республикэм и 
Правительствэм и Унэм щекIуэкIащ 
 КъБР-р къэрал экзаменхэм зэры хуэ-
хьэзырымрэ ар зэрегъэкIуэкIын 
 хуеймрэ теухуа зэIущIэ. Абы хэтащ Уры-
сейм егъэджэныгъэ IэнатIэм кIэ лъып-
лъынымкIэ и къэрал къулыкъущIапIэм 
и унафэщI Музаев Анзор.

ЗЭIУЩIЭМ хэтащ Къэбэрдей-Балъкъэ-
рым и Правительствэм и УнафэщI Му-
суков Алий, КъБР-м и Iэтащхьэм и Адми-
нистрацэм и УнафэщI Къуэдзокъуэ Му-
хьэмэд, КъБР-м щыIэ федеральнэ инс-
пектор нэхъыщхьэ Мэкъуауэ Тимур, 
КъБР-м и Правительствэм и УнафэщIым 
и къуэдзэ Хъубий Марат, КъБР-м ЦIыху-
хэр егъэджэнымкIэ, щIэныгъэмрэ щIалэ-
гъуа лэм я IуэхухэмкIэ и министр Езауэ 
Анзор, Урысейм егъэджэныгъэ IэнатIэм 
кIэлъыплъынымкIэ къэрал къулыкъу-
щIапIэм и унафэщIым и чэнджэщэгъу 
 Оздарбиев Рамзан, а IуэхущIапIэ дыдэм 
и унафэщIым и къуэдзэ Круглинский 
Игорь, щIыпIэ администрацэхэм я уна-
фэщIхэр, егъэджэныгъэмкIэ щIыналъэ-
хэм щыIэ IуэхущIапIэхэм я уна фэщI хэр.

ЗэIущIэр къызэIузыха Мусуков Алий 
 къекIуэлIахэм фIыщIэ яхуищIри, гъэ 
еджэгъуэр и кIэм зэрынэсар, еджакIуэхэм 
щIэныгъэ зрагъэгъуэтам и фIагъыр къэп-
щытэным и чэзур къызэрыблагъэр, абы 
къыхэкIыуи, дэтхэнэ зыми лэжьыгъэш -  
хуэ къызэрыпэщылъыр къыхигъэщащ. 
«Къап щтэмэ, Къэбэрдей-Балъкъэр Рес-
пуб ликэр къэрал экзаменхэм хуэхьэзырщ. 
Экзаменхэр зэрат хабзэхэм щIыналъэр 
фIыуэ хуэIэижь хъуащ, ахэр зыхуей хуэзэу 
егъэкIуэкIыным, техникэ и лъэныкъуэкIэ 
къызэгъэпэщыным гулъытэ хэха худощI. 
Мыгъэрей къэпщытэныгъэхэр зэрегъэ-
кIуэкIын хуейм теухуауэ курсхэр къызэ-
рагъэпэщри, кIэлъыплъакIуэу щIыпIэхэм 
щыIэнухэм яIэпхъэ щIэныгъэмрэ гъуа-
зэмрэ иратащ. Апхуэдэ щIыкIэкIэ,  КъБР-м 
ЦIыхухэр егъэджэнымкIэ, щIэныгъэмрэ 
щIалэгъуалэм я IуэхухэмкIэ и министер-
ствэм IэщIагъэлI мини 4,5-рэ игъэхьэзы-
ращ», - жиIащ Мусуковым.

Правительствэм и УнафэщIым адэкIэ и 
псалъэм щыпищэм Къэбэрдей-Балъкъэр 
Республикэр къэрал экзаменхэр онлайну 
ирагъэкIуэкIыну зэрыхуэхьэзырми и гугъу 
ищIащ: «Къэбэрдей-Балъкъэрым 2021 
гъэм щекIуэкIыну къэрал экзаменхэм са-
бий мин 12-м щIигъу хэтынущ. Зыуэ щыт 
экзамен лIэужьыгъуэр щатынущ абы 
хухэха щIыпIэ 22-м. Абы къищынэмы-
щIауэ, щхьэусыгъуэ зэхуэмыдэхэм къы-
хэкIыу а щIыпIэхэм емыкIуэлIэфыну са-
бииплIым я унэми экзаменхэр щрагъэ-
тынущ, абы щхьэкIэ зыхуей-зыхуэныкъуэ 
псомкIи ахэр къызэрагъэпэщынурэ. 9-нэ 
классыр къэзыух ныбжьыщIэхэм экза-
менхэр щIыпIэ 67-м щатынущ. Ипэ илъэс-
хэм хуэдэу, экзаменым ехьэлIа лэжьы-
гъэхэр ахэр щатыну пэшхэм щызэтрахы-
нурэ абдеж щагъэбэгъуэнущ, къыхэкIа 
лэжьыгъэхэри ахэр къыщапщытэ штаб-
хэм къанэ щымыIэу скан щащIыжынущ. 
Экзаменхэр зэрат хабзэхэм къагъэув 
мардэхэм япкъ иткIэ, ахэр онлайн-жып-
хъэм иту екIуэкIынущ. Нэхъапэхэм хуэдэу, 

экзамен лэжьыгъэхэр Iэмал зэриIэкIэ 
пэжым тету ятхын щхьэкIэ, интернет 
зэпыщIэныгъэхэри, телефон зэ лъэIэ сы-
пIэхэри ягъэужьыхынущ, щIыпIэхэм псо-
ми федеральнэ икIи щIыналъэ кIэ-
лъыплъакIуэхэр щыIэнущ».

АдэкIэ Музаев Анзор псалъэр щратым, 
Къэбэрдей-Балъкъэрым мыпхуэдэ Iуэху-
хэм нэхъ хуэхьэзырхэм зэращыщыр жи-
Iащ, бгъэзэкIуэж мыхъуну щыщIэны-
гъэшхуэхэр къызыщыхъу щIыналъэхэм 
зэрахэмытыр и гуапэу къыхигъэщащ. 
«Мыпхуэдэ зэIущIэхэр зэредгъэкIуэкIым 
мыхьэнэ иIэу къызолъытэ, сыт щхьэкIэ 
жыпIэмэ дызэпсалъэурэ дызылъэмыIэса, 
тIэщIэкIа Iуэхугъуэхэр сэтей къыдощI, 
нэмыщIысахэмрэ зэмыпэщахэмрэ зэ-
догъэзэхуэж. Нэгъабэ едгъэкIуэкIауэ 
щыта зэIущIэм ди тIасхъапIэ куэд къы-
щыщIэдгъэщри, игъуэм зэтес тщIыжауэ 
щытащ. Абы ипкъ иткIэ упсалъэмэ, мы 
гъэм лэжьыгъэм и къызэгъэпэщыкIэм 
арэзы укъимыщIынкIэ Iэмал иIэкъым», - 
жиIащ Музаевым.

«Роспотребнадзор» къэрал къулыкъу-
щIапIэм иджыри Iэджэ къытпеубыд, 
 дунейр зэщIэзыщта узыфэм и ягъэ 
цIыхум емыкIын папщIэ. Абы къыхэкIыу, 
11-нэ классыр къэзыух ныбжьыщIэхэм 
 экзаменхэр зэратынур нэгъабэрей жып-
хъэм итущ. Апхуэдэу щыт пэтми, Iуэхум 
щIэ гуэрхэри къыхэтлъхьащ. Псалъэм 
 папщIэ, еджапIэ нэхъыщхьэ щIэтIысхьэну 
хуэмейхэм экзаменхэр езыхэм я еджа-
пIэм деж щатыжынущ, къызэщIэзыкъуэж 
къэрал экзамен (государственный вы-
пускной экзамен) жыпхъэм иту. ЕджапIэр 
къызэрыбухамкIэ щыхьэт тхылъ къыуа ты-
жын щхьэкIэ, Iэмал имыIэу урысыбзэмрэ 
есэпымрэ птын хуейщ», - жиIащ къулы-
къущIэм.

Гулъытэ хэха зыхуэщIыпхъэ Iуэху-
гъуэхэм ящыщу Музаевым къилъытащ 
сабийхэм зрагъэгъуэта щIэныгъэм и 
 фIагъыр къэлъытэн зэрыхуейри. Абы и 
IуэхукIэ щIыналъэ къэс щыIэ щытыкIэр 
зэIубз зыщI пщалъэхэми зэрелэжьар 
къыхигъэщащ абы. А пщалъэхэм я мы-
хьэнэм и гугъу щищIым, Музаевым 
 къекIуэлIахэм гу лъаригъэтащ зы Iуэху-
гъуэм: «IэщIагъэ щрагъэгъуэт курыт 
еджа пIэхэм хуеплъэкIхэм, абы щIэ-
тIысхьэхэм я бжыгъэм кIуэм пэтми хо-
хъуэ. ЩIыналъэм щыIэ апхуэдэ еджа-
пIэхэм щIэупщIэ яIэмэ, ахэр зыхуей-
зыхуэныкъуэхэмкIэ къызэгъэпэщарэ 
еджэ ныгъэр зэтраублэфмэ, ар а хэгъэгур 
зыужыныгъэ гъуэгум зэрытетыр къэзы-
гъэлъагъуэ нэщэнэщ. ЩIэупщIэ имыIэрэ 
- зэрыгурыIуэгъуэщи, апхуэдэ еджапIэ-
хэм зыри кIуэнукъым. Мис аращ дэ 
дызыхуэлажьэ пщалъэ нэхъыщхьэр, ар-
мыхъумэ зыуэ щыт экзаменхэм къы щы-
хьын хуей «ику ит баллракъым».

Нэгъабэ къэрал экзаменхэр зэре кIуэ-
кIам елъытауэ, мыгъэрейр къы зэры зэ-
гъэпэщыпхъэм и гугъу Урысейм егъэ джэ-
ныгъэ IэнатIэм кIэлъыплъынымкIэ и къэ-
рал къулыкъущIапIэм и унафэщIым и 
 къуэдзэ Круглинский Игорь ищIа нэужь, 
Iуэхум хэт унафэщIхэмрэ IэщIагъэлIхэм -
рэ я зэпсэлъэныгъэм щIидзащ.

ТАБЫЩ  Мурат.

Къэрал экзаменхэм зыхуагъэхьэзыр

КъБР-м и Парламентым и деж щыIэ 
ЩIалэгъуалэ палатэм и ебланэ хэхыгъуэм 
хэтхэм я япэ зэIущIэ екIуэкIащ. Абы 
 кърихьэлIащ КъБР-м и Парламентым и 
УнафэщI Егоровэ Татьянэ, спикерым и 
къуэдзэ Къардэн Мурат, Парламентым 
ЕгъэджэныгъэмкIэ, щIэныгъэмрэ щIалэ-
гъуалэм я IуэхухэмкIэ и комитетым и 
унафэщI Емуз Нинэ, нэгъуэщI комитет 
зыбжанэм я уна фэщI хэр, апхуэдэу Егъэ-
джэныгъэмкIэ, щIэныгъэмрэ щIалэ-
гъуалэм я IуэхухэмIэ комитетым хэтхэр.

ЗЭIУЩIЭР къыщызэIуихым Егоровэ Та-
тьянэ ЩIалэгъуалэ палатэм и ебланэ хэ-
хыгъуэм хэхуахэм ехъуэхъуащ икIи абыхэм 
лэжьыгъэ гъэщIэгъуэнхэр зэрырагъэкIуэ-
кIынур и фIэщ зэрыхъур жиIащ.

- Илъэс пщыкIущым щIигъуауэ ЩIалэ-
гъуалэ палатэм лэжьыгъэшхуэ зэфIегъэкI 
икIи ар граждан жылагъуэ IуэхущIапIэхэм 
ящыщу республикэм и щIалэхэмрэ хъы-
джэбзхэмрэ я деж нэхъ пщIэшхуэ щызи-
Iэхэм ящыщ хъуащ. БлэкIа хэхыгъуэхэм 
хэтахэм ирагъэжьа IуэхуфIхэр япэкIэ вгъэ-
кIуэтэну къыфпэщытщ, - къыхигъэщхьэху-
кIащ къэпсалъэм.

Законхэр къыдэзыгъэкI органым и уна-
фэщIым къигъэлъэгъуащ жэуаплыныгъэ 
зыпылъ мы IэнатIэр щIалэгъуалэр япэкIэ 
кIуэтэнымкIэ щIэдзапIэу зэрыщы тыр.

- Япэрей хэхыгъуэхэм хэтахэм ящыщ куэд 
иджы унафэщI IэнатIэхэм пэрытщ, властым 
и унафэщI органхэм, щIыпIэ унафэр зе-
зыгъакIуэ органхэм щолажьэ, КъБР-м и 
Парламентым, щIыпIэ унафэр зегъэ кIуэ-
нымкIэ советхэм я депутатщ. Апхуэдэ ехъу-
лIэныгъэхэр къэкIуэну зэманым фиIэным-
кIэ шэсыпIэ нэхъыщхьэр фи егугъуны-
гъэрщ, ерыщагъырщ, жыджэрагъырщ, - 
къы хигъэщхьэкIащ спикерым.

ЩIалэгъуалэ палатэр къыщызэрагъэ пэ-
щым абы и къалэн нэхъыщхьэ дыдэу яуб-
зыхуауэ щытахэм ящыщщ КъБР-м щIалэ-
гъуалэм я хуитыныгъэхэмрэ законкIэ я 
сэбэп зыхэлъхэмрэ къызэгъэпэщыным 
хуэу нэтIа хабзэ мардэхэр Парламентым 
щыпхыгъэкIынымкIэ сэбэп хъуныр.

- Дэ сытым дежи тфIэгъэщIэгъуэнщ щIа-
лэгъуалэм я Iуэху еплъыкIэр. АтIэ иджырей 
хэхыгъуэм хэтхэм дэ дазэрыщыгугъыр сыт? 
Псом япэу, ахэр законхэр гъэхьэзыры-
нымкIэ лэжьыгъэм жэрдэм яхэлъу бгъэ ды-
хьэнырщ. ЗэрыгурыIуэгъуэщи, Парламен-
тыр законхэр къыдэзыгъэкI органщ, ап-
хуэдэу щыщыткIэ, лэжьыгъэм а и унэтIы-
ныгъэр сытым дежи нэхъыщхьэщ. Япэрей 
хэхыгъуэхэм хэтахэм абы и лъэныкъуэкIэ 
куэд зэфIагъэкIащ, абыхэм щIэуэ, гъэщIэ-
гъуэну Iуэху куэд къаIэтащ икIи а жэр-
дэмхэм федеральнэ, республикэ законо-
дательствэм увыпIэ пыухыкIа щаубыдащ. 
Иджыпсту Парламентым иригъэжьащ 

«ЩIа лэгъуалэ политикэм и IуэхукIэ» рес-
публикэ законым и проектыщIэ гъэхьэ-
зырынымкIэ лэжьыгъэр. Фэ фщыщ дэт-
хэнэ зыри IэнатIэ пыухыкIа пэрытщ - хэти 
йоджэ, хэти и IэщIагъэмкIэ мэлажьэ. Абы 
къыхэкIыу ЩIалэгъуалэ палатэм хэт дэт-
хэнэ зыри абы и лъэныкъуэкIэ сэбэп хъу-
фынущ.

- КъБР-м и Парламнтым и деж щыIэ 
 ЩIалэгъуалэ палатэр хуэIэкIуэлъакIуэ 
 хъуащ социальнэ лэжьыгъэшхуэхэр, щIа-
лэгъуалэ проектхэр гъэзэщIэным. Нобэ 
 палатэм хэтхэм а зэфIэкIыр ягъэбэгъуэну, 
жылагъуэ IуэхущIэхэр зэтрагъэувэну Iэмал 
яIэщ, - къигъэлъэгъуащ Егоровэ Татьянэ.

КъБР-м и Парламентым и УнафэщIым 
зэ IущIэм хэтахэр къыхуриджащ гупу зэ-
дэлэжьэным егугъуну, республикэм и щIа-
лэгъуалэр жылагъуэ-политикэ гъащIэм 
нэхъ жыджэру къыхэшэным гулъытэ хэха 
хуащIыну.

- ЩIалэгъуалэ палатэм и ебланэ хэхы-
гъуэм хэхуахэм езыхэм я Iуэху еплъыкIэ 
яIэжщ, ахэр езыхэр къызыбгъэдэкIа жы-
лагъуэ зэгухьэныгъэхэм щекIуэкIхэм фIыуэ 
щыгъуазэщ. Иджы парламент IэнатIэм 
щызэхуэса щIалэхэмрэ хъыджэбзхэмрэ зы 
гуп зэкъуэту зэдэлэжьэну, я къарур зра-
гъэуIуну къапэщытщ. Шэч хэмылъу, фэ 
мыбы нэгъэсауэ щыгъуазэ фыщыхъунущ 
политикэ, унафэщI, жылагъуэ лэжьыгъэм. 
Дэ дыфщогугъ зэвгъэгъуэтыну щIэныгъэм-
рэ зэфIэкIымрэ щIалэгъуалэ Iуэхухэр дэ-
гъэкIынымкIэ къэвгъэсэбэпыну.

Егоровэ Татьянэ ЩIалэгъуалэ палатэм 
хэтхэм чэнджэщ яритащ КъБР-м и Парла-
ментым и депутатхэм нэхъ быдэу япыщIауэ 
щытыну.

ЗэIущIэм хэтахэм ЩIалэгъуалэ палатэм и 
зэхэлъыкIэр яубзыхуащ икIи абы и уна-
фэщIхэр хахащ.

Къагъэлъэгъуа кандидатурэхэм теп сэ-
лъыхьа нэужь, КъБР-м и Парламентым и 
деж щыIэ ЩIалэгъуалэ палатэм и унафэ-
щIу Борисевич Екатеринэ, абы и къуэдзэу 
Къэгъэзэж Ислъам, Мэсей Ислъам, Тол-
гуровэ Зулейхэ сымэ хахащ. ЗэIущIэм хэта-
хэр зэгурыIуащ КъБР-м и Парламентым и 
деж щыIэ ЩIалэгъуалэ палатэм и лIыкIуэу 
Урысей Федерацэм и Федеральнэ Зэ хуэ-
сым и Къэрал Думэм и деж щыIэ ЩIалэ-
гъуалэ Парламентым Созаев Кязим ягъэ-
кIуэну. Палатэм и секретару Къардэн Ми-
ланэ хахащ.

ЗэIущIэм апхуэдэу щаубзыхуащ ЩIалэ-
гъуалэ палатэм и зэхэлъыкIэр икIи закон-
хэр къыдэгъэкIынымкIэ, правовой, социа-
льнэ, экономикэ IуэхухэмкIэ комиссэхэр 
 яубзыхуащ, а комиссэхэм я унафэщIхэр 
 хахащ.

КъБР-м и Парламентым
и пресс-IуэхущIапIэ.

ЩIалэгъуалэр парламент 
лэжьыгъэм пэроувэж

Адыгэ  пщащэр  къыхожаныкI

рызэрахьэ щIыкIэм хэлъ щхьэхуэ-
ныгъэхэр къыхэгъэщыным, ахэр ду-
нейпсо щапхъэм зэритIасэр, абы 
зэрыхуэгъэкIуапхъэ гъуэгухэр къэ-
хутэным. ЩIэнIуатэм къыщыIуа 
гуп сысэхэр нэхъыщхьэ дыдэу зы-
хуэ кIуэжыр зыщ: урысейпсо икIи 

 дунейпсо бухгалтер учётымрэ абы  
и IэнатIэ зэмылIэужьыгъуэхэмрэ зы 
мардэм хуэша зэрыхъуным и хэ-
кIыпIэхэр къэхутэным, арыххэуи 
экономикэ зэхьэзэхуэ узыншэмрэ 
инвестицэмрэ нэхъ щIэгъэхуэбжьа 
щIыным.

Ди щIыналъэм щыщу щIэнIуатэм 
хэта цIыхуитхум иригъэкIуэкIа къэ-
хутэныгъэ гъэщIэгъуэнымкIэ къа-
хэщащ «Экономикэ» унэтIыныгъэм-
кIэ IэщIагъэ зэзыгъэгъуэт, 2-нэ 
 курсым щеджэ Мэлыхъуэ Миланэ. 
Абы къыхуагъэфэщащ Дунейпсо 
зэхуэсым и фIыщIэгуапэ тхылъым и 
ещанэ нагъыщэр.

Мэлыхъуэм и лэжьыгъэр теухуат 
щIыналъэм е IуэхущIапIэм хухах 
мылъкум щIимыгъу, нэгъуэщI къы-
хэхъуапIэ зимыIэ бюджетым и 
мыхьэнэм, ар бухгалтер учёт зэра-
щIым, дуней псом щиубыд увыпIэм. 
Зи гугъу тщIы мылъку лIэужьы-
гъуэм и зехьэкIэм теухуауэ иджыри 
къэс щIэныгъэ еплъыкIэ теубыда 
щыIэкъым. Ди щIыналъэм и щхьэ-
хуэныгъэхэр къилъытэурэ ар япэ 
дыдэу утыку къизыхьар Мэлыхъуэ 
Миланэщ.

Зи ехъулIэныгъэм дыщыгуфIыкI 
адыгэ пщащэм лъэпкъыр зыIэтын, 
и цIэр дахэкIэ жыжьэ зыгъэIун щIэ-
ныгъэ лэжьакIуэ цIэрыIуэ къыхэкIы-
ну дохъуэхъу!

ШУРДЫМ  Динэ.

ЗыгъэпсэхуакIуэ кIуэхэр зыщIэсыну унэхэр къа-
хухэзых, ахэр абыхэм езыгъэбыдылIэ Tvil.ru сервисыр 
социальнэ сайтхэр къэзыгъэсэбэпхэм яхэупщIыхьащ, 
лъэпкъ зэмылIэужьыгъуэхэр щыпсэу щIыналъэхэу 
Урысейм хыхьэхэм ящыщу дэтхэнэм зыщаплъыхьыну 
нэхъ къащтэми зрагъэщIэн мурадкIэ. 

ЦIЫХУХЭМ къыхаха щIыпIитхум яхэхуащ Къэбэрдей-
Балъкъэрыр - абы еплIанэ увыпIэр къылъагъэсащ. Iэ 
зыIэта псоми я процентийм ди республикэм къэкIуэну 
зэрафIэфIыр, ди деж щыпсэу лъэпкъхэм я хьэщIэ 
егъэблэгъэкIэр нэхъ ягу зэрырихьыр жаIащ.

Урысейм и цIыхухэм я нэхъыбэм Алтай краймрэ Алтай 
Республикэмрэщ къыхахар. ЩIыпIэ нэхъыфIитхум ап-
хуэ дэу яхэхуащ Дагъыстэныр, Тэтэрстаныр, Хакасиер.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къэбэрдей-Балъкъэрыр
нэхъыфIитхум  хабжэ

Адыгэ хъыбархэр
Тхьэджэд

ТХЬЭДЖЭДЫР япэ щалъэ-
гъуам, жыгыщхьэм итIыс-

хьэри, зылI тхьэм зыхуигъэгу-
сащ: 

- Уи джэдыр ину къэбгъэ -
щIащ, дэ укъызэрытхуэупса 
джэдыр цIыкIущ - уигу щхьэ 
къыдэбгъа? - жери.

Уафэгъуагъуэм зыкъы зэ-
щIищIащ асыхьэтым, щыблэ 
уащ.

- Тхьэр къыпхуэгубжьащ: 
щыблэм уимыукI щIыкIэ жы -
гым къехыж, - жраIащ жы-
гыщхьэм тес лIым.

Тхьэджэд - гуэгуш (адыгеи-
бзэкIэ).

Сыт ар
щIыдэмыхуэнур?

1930 ГЪЭХЭМ Тыркум унафэ 
къыщащтэгъащ тыркубзэкIэ 

фIэкI упсэлъэну ухуимыту. 
 Тыркубзэ зымыщIэ адыгэ 
цIыхубзитI къалэм кIуат абы щы-
гъуэ. АдыгэбзэкIэ псалъэурэ 
уэрамым здыдэтым, зым игу 
къэкIыжащ тыркубзэкIэ мыпса-
лъэмэ, тезыр къытралъхьэнкIэ 
зэрыхъунур. Адрейм жиIащ:

- Мыпхуэдизыбзэр зыдэхуэ мы 
къалэшхуэм ди адыгэбзэ дахэ 
цIыкIури дэхуэнщ.

Тезырым щхьэкIи шынакъым 
цIыхубзитIыр: къалэм дэтыху 
адыгэбзэщ зэрызэпсэлъар.

 
Лазымрэ

хъунщIакIуэмрэ

ТЫРКУМ япэ нэса адыгэхэр 
Дюзджэ щIыналъэм щетIы-

сэхащ. Дюзджэрэ Болурэ я зэ-
хуаку мэзышхуэ дэтащ, зы 
гъуэгу  кIуэцIрыкIыу. Мэзым 
хъун щIа кIуэ щIэсащ, гъуэгу-
рыкIуэхэр яхъунщIэу. 

Зы лаз (куржы) Болу икIынурэ 
Дюзджэ кIуэнути, кIэрахъуэ 
зыкIэрищIэри шэсащ. «Мэзым 
щIэкI гъуэгум утемыхьэ, - жра-
Iащ лазым, - уахъунщIэнщ». «Си 
бгым ищIа кIэрахъуэр флъа-
гъурэ? Сахуэгъэзащ хъун-
щIакIуэм»,- жери лазыр гъуэгу 

Едыдж Батырай 1946 гъэм Тыркум, Елэмэ 
къуажэм къыщалъхуащ, Хайдельберг уни-
верситетым (Германием) щеджащ, абы илъэс 
зыбжанэкIэ щылэжьащ. Филологие щIэ-
ныгъэхэм я докторщ, адыгэ IуэрыIуатэ куэд 
 зэ хуихьэсыжащ. Нарт эпосыр щихутэ лэжьы-

гъэ иIэщ. Мейкъуапэ къигъэзэжауэ, Адыгэ- 
къэ рал университетым щрегъаджэ.

Мейкъуапэ къыщыдэкIащ Едыдж Батырай 
Тыркум щитхыжа хъыбархэр щы зэ хуэхьэса 
«Удыхьэшхынумэ, къеблагъэ» тхы лъыр. Щы-
гъуазэ фыдощI Батырай итхыжа хъыбархэм. 

техьащ. Здежьам нэсри, къи-
гъэзэжащ лазым, ишри и кIэра-
хъуэри хъунщIакIуэм IэщIа-
гъэкIауэ.

- Шыри кIэрахъуэри дэнэ 
пхьа? - еупщIащ лазым.

- Си кIэрахъуалъэр зытрезгъэ-
хакъым. Ар страхамэ, хъун-
щIакIуэм есщIэнур ящIэртэкъэ! 
- жиIащ лазым.

СыщIемыгъуэж
щIыкIэ

МЭЗЫМ щIыхьауэ, зы ермэлы 
сатуущIэ хъунщIакIуэм иу-

быдащ. ХъунщIакIуэм гу щIэгъу 
зэримыIэр ищIэрти, сатуущIэр 
къэшынащ.

- СумыукI закъуэ, узыхуейр 
уэстынщ, - жиIащ ермэлым.

ХъунщIакIуэм и гур нэхъ щабэ 
къэхъуащ.

- УзукIынкъым, муслъымэн 
ди ным къихьи, узутIып щы-
жынщ, - жиIащ хъунщIакIуэм.

- НэгъуэщI къыспумыубыдмэ, 
муслъымэн диным сихьэнщ, ауэ 
сыт абы щхьэкIэ сщIэн  хуейр? - 
жиIащ ермэлы сатуущIэм.

Апхуэдэ жэуап пэплъакъым 
хъунщIакIуэр: и щхьэм щIэтIа-
хъуэри: 

- Сэри сщIэркъым абы щхьэкIэ 
пщIэн хуейр, сыщIемыгъуэж 
щIыкIэ зыIуегъэх, - жриIащ ер-
мэлым.

«Шыдыгъум»
и жэуап

КЪАЙСЭР къалэм адыгэ 
 щIалэ гуэр дэсащ. «Шыды-

гъут» абы и ныбжьэгъухэр 
къызэреджэр - ар цIэ лей хуэ-
хъуат, езым зихъунщIэми. А цIэ 
лейр игу темыхуэж хъури, 
 щIалэм и ныбжьэгъухэм яж-
риIащ: 

- Дэ дышыдыгъукъым. Мыдэ 
фыкъызэдаIуэ.

И зы ныбжьэгъу и цейр зыщи-
тIэгъащ щIалэм, цейр зейм 
еупщIащ: 

- Мы цейр хэт ей?
- Сысейщ, - жиIащ ныбжьэ-

гъум.
- Пэжщ, ууейщ. Мэ, узотыж уи 

цейр, - жриIащ цейр зейм. - 
Шым и Iуэхури апхуэдабзэщ. 
Шыр адыгэм, махъшэр хьэ-
рыпым, шыдыр Тыркум къа-
хуигъэщIащ Тхьэм. Тхьэм 
 къытхуигъэщIар ди IэмыщIэ 
идубыдэж фIэкI, къэддыгъур-
къым.

ТIысыпIэ
къыщIылъысар

ДЗЭ къулыкъум яшэ щIалэхэм 
яхэту, Дзыбэ Алий  мафIэгум 

ирагъэтIысхьащ. ТIы сыпIэр яху-
рикъуатэкъыми, и  ныкъуэр 
зэфIэтын хуей хъуащ. Дзыбэ 
Алии къылъысакъым тIысыпIэ. 
ЗдэкIуэм, Дзыбэ Алий къыб-
гъэдэтыр къыщыхьащ, абы 
езэуэну хуейтэкъыми, хуэгуб-
жьащ:

- ЗыIуегъэх!- жери.
АрщхьэкIэ модрейр къедэIуа-

къым, нэхъри къызэрыкIащ. 
ФIыкIэ щыхэмызагъэм, Дзыбэ 
Алий къыщыхьар къриудащ, 
абы къыщхьэщыжахэми удын 
якъуилъхьащ.

Щысхэм ящыщ зы къеуп -
щIащ Дзыбэ Алий:

- Уэ уадыгэ?
- Сыадыгэщ.
- Мыдэ къакIуи, къызбгъу-

рытIысхьэ, уадыгэмэ.
Алий тIысыпIэ къылъагъэсащ, 

зэрыадыгэр щажриIэм.

Хыв уасэ

ГЁНЕН къалэ зы адыгэ кIуащ. 
АдыгэбзэкIэ зэрыпсалъэр 

щызэхихым, лIым полицейр 
къыбгъэдыхьащ.

- Сытыбзэ узэрыпсалъэр? - 
 къеупщIащ полицейр.

- Адыгэбзэщ.
- АдыгэбзэкIэ упсалъэ зэ ры-

мыхъунур щхьэ умыщIэрэ? 
Тезыр птын хуейщ - псалъэ къэс 
дыщитху, - къыпиубыдащ по-
лицейм.

- Сэ тыркубзэ сщIэркъым, - 
жиIащ лIым.

Полицейм едауэурэ, тезырыр 
дыщэ щитхум нигъэсащ лIым. 
Дыщэ (лирэ) щитхур ахъ шэ-
шхуэт абы щыгъуэ - 1930 гъэ хэм. 
Сыт ищIэнт лIым: хыв закъуэ 
иIэти, ищэжри, тезырыр ипшы-
нащ.

Зи Iыхьэр
зыфIэмащIэ

УНАГЪУЭ гуэрым я зы щIалэ 
мэлыр дихуурэ игъэхъуа-

кIуэрт. Пщыхьэщхьэм къыды-
хьэжамэ, Iэнэ хуагъэувырти, 
ягъашхэрт щIалэр, ауэ зигъэн-
щIыртэкъыми, Iэнэм къы щы-
пэрыкIыжкIэ гъумэтIымэрт:

- Сэ къысхутефлъхьэ Iыхьэр 
нэхъ мащIэращ,- жиIэурэ.

И адэм хуэмышэчыж щы хъум: 
- ЩIалэм и Iэнэм шхыныр тез 

фщIы, - жиIащ.
Iэнэ лъакъуищым шхыныр тез 

ящIащ зыпщыхьэщхьэ. Iэнэм 
тралъхьам и ныкъуи хуэшха-
къым щIалэм, итIани къы щы-
тэджыжым гъумэтIымащ. 

- Сыт иджыри: зыбгъэнщIа-
къэ? - къеупщIащ щIалэм и 
адэр.

- Сэ мыпхуэдиз къыщысху-
тевгъэувакIэ, фэ фшхар Тхьэм 
ищIэнщ, - жиIащ щIалэ угъур-
сызым.

Си фIэщ мэхъу

ЗЫ КЪУАЖЭ лIыфI гуэр дэ-
сащ, и нэмэз уахъты блимы-

гъэкIыу. Къуажэм зы щIали 
дэсти, нэмэз ищIын идэртэ-
къым: 

- Сэ Тхьэр си фIэщ хъуркъым, 
- жери.

ЛIыфIыр Тхьэм елъэIуащ: 
- Уэ узэрыщыIэр мы щIалэм и 

фIэщ щIы, - жери.
ЩIалэр губгъуэм шыгукIэ 

дэкIащ зэгуэрым. Ар губгъуэм 
здитым, дунейр къызэIыхьэри, 
уафэр гъуэгъуащ, щыблэ уащ. И 
псэр IукIауэ, щIалэр къуажэм 
дыхьэжащ, уафэ гъуагъуэри 
щыблэри увыIакъым, ар и унэ 
ихьэжыху. Нэху игъэщри, лIы-
фIым деж кIуащ щIалэр. 

- Тхьэм гущIэгъу къысхуищI ри, 
сыкъихъумащ, иджы си фIэщ 
хъуащ Тхьэр зэрыщыIэр,- жри-
Iащ щIалэм лIыфIым.

Тырку щIалэм
Елэмэ игу ирохь

ИНСТИТУТЫР къиуха нэужь, 
зы тырку щIалэ Елэмэ къуа-

жэ ягъэкIуащ, зыхуеджар егъэ-
джакIуэ IэщIагъэти. Картэм 
еплъри, Елэмэ къуажэр бгым 
зэрисыр зригъэщIащ - ар игу 
ирихьакъым тырку щIалэм. 
ИтIани сыт ищIэнт: къалэн 
 къыщащIати, кIуэн хуейт. Шыгу-
тедзэ къищтэри, ежьащ. Гъуэгу 
тетыху, шыгузехуэм и жьэр 
увыIакъым (шыгузехуэр Елэмэ 
щыщт): «Ди къуажэр дахэ 

дыдэщ, дэсхэри цIыхуфI за-
щIэщ». Тырку щIалэм и фIэщ 
хъуакъым ар: къуажэ пхыдзам 
зэрагъакIуэр фIэфIтэкъыми.

Къуажэм нэса нэужь, шыгузе-
хуэм къыжриIар зэрыпэжыр и 
нэкIэ илъэгъуащ тырку щIалэм: 
къуажэ зэпэщщ, унэхэр щхъуан-
тIагъэм щIигъэнащ. Къуажэм 
дэсхэр къыщыгуфIыкIащ егъэ-
джакIуэм, хьэщIагъэ кърахащ. 
КIэщIу жысIэнщи, яхэсыхьащ. 
Фыз къишащ. Къишар Елэмэ и 
гъунэгъу тырку къуажэм щыщ 
пщащэт.

ХьэгъуэлIыгъуэр адыгэ къуа-
жэм, Елэмэ, щрагъэкIуэкIащ. 
Щауэмрэ нысащIэмрэ я фэ-
тэрым ирашэжащ. Адыгэм, зэ-
рахабзэу, жэщым джэдурэ 
 дзыгъуэрэ уэнжакъымкIэ щIа-
дзащ лэгъунэм. Абы кърагъэ-
кIыр къыгурыIуэри, тырку щIа-
лэм адыгэбзэрэ адыгэ хабзэм -
рэ зригъэщIащ иужьым.

Нэхъ згъэщIэгъуар

ГЕРМАНИЕМ щыщ зы къалэ 
убых унагъуэ дэсти, нэIуасэ 

дызэхуэхъури, срагъэблэгъащ. 
Я нанэм илъэс пщIей и ныбжьт, 
адыгэбзэкIэ сыщепсалъэм, 
 гуфIащ, и нэпсым къызэпижы-
хьащ. Заул дэкIри, унэм нэ-
гъуэщI хьэщIэхэри къихьащ - 
ахэр тыркут, я гъунэгъут. 
 Сы зэрыадыгэр щажесIэм, къы-
с  щыгуфIыкIащ тырку хьэ-
щIэхэр. Абы ящыщ зым мыр 
къысхуиIуэтэжащ:

- ИлъэсипщI ныбжьым си-
хьауэ, ди адэм селъэIуащ: «Къа-

лэр сыгъэлъагъу», - жысIэри. 
Куэд дигъэкIакъым: дышэсри, 
гъуэгу дытехьащ. ДыкIуэурэ, 
щхъуантIагъэм къыхэплъ унэ 
хужьыбзэхэр къэслъэгъуащ. 
«Зэрыкъалэ дахэ!» - жысIащ сэ. 
Ди адэр дыхьэшхащ: «А плъа-
гъур къалэкъым, адыгэ къуа-
жэщ», - жери. Адыгэ къуажэ 
слъэгъуатэкъым абы и пэкIэ: 
уэрамхэр къабзэт, унэхэр екIу 
защIэт, пщIантIэхэр зэлъыIухат, 
жыгхэр щыкуэдт.

Адыгэ къуажэм дыблэкIри, 
 къалэм дыдыхьащ. Ар зэрыса-
балъэр, зэрыфIейр щыслъа-
гъум, аращ нэхъ згъэщIэгъуар.

Черкесыпхъу

ЗЫ ЩIАЛЭ къуапцIэрэ сэрэ 
 гъуэгум дыщызэрихьэлIащ, 

нэIуасэ дызэхуэхъури, къы зэ-
упщIащ:

- Дэнэ ущыщ? - жери.
Антальем сызэрыщыщри сы-

зэрыадыгэри жесIащ щIалэ 
 къуапцIэм.

- Сэ Сивасым сыщыщщ, - 
къыз жиIащ нэIуасэ къысхуэ -
хъуа тырку щIалэм. - Сивасым 
черкес куэд щопсэу. Зы хъыбар 
уезгъэдэIуэнщ. Черкесыпхъу 
 къашат ди къуажэ. Псори щы-
гуфIыкIащ черкесыпхъум. Зы 
махуэ нэхъ дэкIатэкъым: нысэ 
къэзыша унагъуэм ису хъуар 
пщIантIэм дэту ялъэгъуащ гъу-
нэгъухэм. Хэт бел, хэт хьэнцэ 
иIыгъщ. «Сыт къэхъуар?» - жари 
ягъэщIэгъуащ гъунэгъухэм. 
 Унагъуэм я нэхъыжьым къа-
жриIащ: «Псыунэ мащэ къы-
дотI, хьэмэм дощI. Арыншамэ, 
ди нысэр зы махуи исыну къым, 
икIыжынущ». Абдеж щрагъа-
жьэри, жылэм дэсу хъуам псы-
унэрэ хьэмэмрэ ящIащ - ар 
 къапиубыдат черкесыпхъум.

Адыгэпхъур тхьэмадэу хахри, 
лIэжыхукIэ зэрихьащ ди жылэр.

Уэркъ пщащэ

КЪЫЩIЭУПЩIЭМ ирамыту -
рэ, уэркъ унагъуэ гуэрым я 

пщащэм и ныбжьыр хэкIуэ -
тащ. И ныбжьыр щыхэкIуатэм, 
«къыдэнэжынущ» жари, пща-
щэр курд лIыжь къулей гуэ -
рым залымыгъэкIэ иратащ. 
ПщIантIэм щыдашым, псоми 
зэхахыу,  пщащэм жиIащ: «Мы 
унэм сызэ рикIыу, си ани, си 
ади, си дэлъхуи сиIэжкъым, 
ныскIэлъыкIуэми, зытезгъэ-
хьэнукъым. АдыгэлI къы дэ-
нэжакъэ мы жылэм - пщылIуи 
ирехъу».

Курд лIыжьым залымыгъэкIэ 
ирата пщащэм и Iыхьлыхэр зы-
кIэлъигъэкIуакъым лIэжыху.

Псэхэх

АБАЗЭХЭ гуэр сымаджэ 
 хъуати, тхьэ иIуащ: 

- Псэхэхым зыIэрызгъэхьэн-
къым,- жери.

И ныбжьэгъухэр щIэупщIакIуэ 
къыхуэкIуащ.

- Псэхэхым зыIэрызгъэхьэн-
къым жыпIэри, тхьэ пIуауэ зэхэт-
хащ. Ар пэж? - къеупщIащ сы-
маджэм и ныбжьэгъухэр. 

- СIуащ. ЗыIэрызгъэхьэну-
къым, - жиIащ сымаджэм. - 
Дэнэ щыIэ ар езыр? 

- КъокIуэ, гъуэгу тетщ,- къы-
жраIащ и ныбжьэгъухэм.

- Тхьэ соIуэ зыIэрызмыгъэ-
хьэнкIэ, - жери абазэхэр къы щы-
лъэтри, унэм къыщIэкIащ, ауэ 
лъэбакъуищэ нэхъ ичакъым: 
псэ хэхым Iууэри, кIэ къритащ. 

КъызэрысщэхуамкIэ
сщэжащ

ЗЫ АБХЪАЗ бэзэрым кIуащ, и 
шыр ищэнути. Абхъазым шыр 

фIадыгъуащ, бэзэрым тетыху. Я 
къуажэ дыхьэжа нэужь, аб-
хъазым къеупщIащ:

- СыткIэ пща шыр?- жари.
- КъызэрысщэхуамкIэ сщэ-

жащ, - жиIащ абхъаз шыды-
гъум.

Абхъаз шыдыгъум шыр къи-
дыгъуати, аращ апхуэдэу щIы-
жиIар.

НатIэм къритхар

ХЭХЭС адыгэхэм я пщащэхэр, 
хагъэзыхьурэ, зыхуэмейхэм 

щрат къэхъурт. Адыгэхэм я нэ-
хъыбэм ар ядэртэкъым. Адыгэ 
пщащэ гуэр тырку къулеижьым 
щратым, абы и адэм жраIащ:

- Щхьэ умыукIытэрэ: уи пща-
щэ дахэр тырку лIыжь щхьэ 
 ептрэ?

Пщащэм и адэм къажриIащ:
- Ар и натIэм къритхат.
- Уэ адыгэбзэкIи, тыркубзэкIи, 

хьэрыпыбзэкIи укъеджэфыр-
къым: дэнэ щыпщIэрэ уи пхъум 
и натIэм ар къызэрыритхар? - 
жраIащ пщащэм и адэм.

КIэрахъуэ

ТЫРКУМ къикIыжауэ, бысым 
гуащэ Налшык дэсти, бжэм 

къыщытеуIуам, къыщIигъэ-
хьащ. БжэщхьэIум милицитI 
 тетт.

Зы шеибжьэ ефэж!

ЗЫ ЩIАЛЭ хьэщIапIэ кIуащ. 
Шеибжьэ зыбжанэ кърагъэ-

фащ щIалэр. Шей къыхутра-
гъэувэри, хагъэзыхь:

- Зы шеибжьэ ефэж, - жари.
- Сефэнукъым афIэкI, - идэр-

къым щIалэм.
- Шеибжьэ закъуэ!
- Хьэуэ, - шеибжьэр IуегъэкIуэт 

щIалэм.
- Тэхъу Хьэжумар щхьэкIэ зы 

шеибжьэ ефэж.
- Тэхъу Хьэжумар щхьэкIэ се-

фэнщ, - жери зы шеибжьэ ефэ-
жащ щIалэр.

ГъуэгупщIэ

ИСТАМБЫЛ икIри, зы щIалэ 
Хьэзей кIуащ. Жэщыр хьэ-

щIэщым щрихащ, зылI гъусэ 
хуэхъури. Пщэдджыжьым 
 гъуэгу техьэжын хуейт щIалэр, 
ауэ хэжеящ. ЛIым япэ зиужьри, 
хьэщIэщым икIыжащ, авто-
бусым итIысхьауэ щIалэм къы-
поплъэ. ЗитхьэщIщ, зихуапэри, 
щIалэм автобусымкIэ иунэтIащ, 
лIым бгъурытIысхьэжри, гъуэгу 
техьэжащ.

ЛIыр япэ икIыжащ автобусым. 
Здежьам нэсри, щIалэм гъуэ-
гупщIэ кърихащ.

- ГъуэгупщIэр лIым пхуитащ, - 
къыжриIащ автобусыр зейм.

ЩIалэр зрихьэлIар Тэхъу Хьэ-
жумар цIэрыIуэрат. 

Хьэ
сыхъуакъым

ЩIАЛЭ жьэрэIурэ дэст зы 
 къуажэ. И ныбжьэгъу гуп 

яхэхуэри, ядэшхащ щIалэр зэ-
гуэрым. ЩIалэм къебзэджэ-
кIын мурад ящIащ, зэрыгъэIущ-
ри, я лы Iыхьэр яшхащ, къупщ-
хьэр щIалэм къыхуагъэкIуэтащ, 
гу лърамыгъатэу.

- Iэнэм лыуэ къытехьар ди 
ныбжьэгъу щIалэм ишхащ, 
 къупщхьэ фIэкI къелакъым, - 
жраIащ Iэнэзехьэхэм.

- Пэжщ, - жиIащ щIалэм, - сэ 
хьэ сыхъуакъым: лыр сшхащ, 
къупщхьэр мис. Си ныбжьэгъу-
хэм лым къупщхьэри дагъэ-
кIуащ - я тепщэчхэр нэщIщ.

Ахъшэр
щIыIимыхар

ГЪАВЭ гулъэ ишэри, зылI щэ-
хуакIуэм деж кIуащ, и щIалэ 

цIыкIури зыщIигъури. Гъавэр 
зыщэхур адыгэт. ЩIалэ цIыкIум 
дэгушыIэн мурад ищIащ щэ-
хуакIуэм.

- Мы тырку щIалэ цIыкIур дэ -
нэ къипха? - лIым къеупщIащ 
щэхуакIуэр, ар зэрымытыркур 
ищIэрэ пэт.

- Сэ сытыркукъым, сыадыгэщ, 
- къилъащ щIалэ цIыкIур. Жэ-
уапыр игу ирихьати, щэхуакIуэм 
лирэ щитху къыхуишиящ щIалэ 
цIыкIум. Модрейм Iихакъым:

- Тырку къысфIэзыщам и 
ахъшэ сыхуейкъым, - жери.

ТхьэмадэщIэ

ЩIыналъэ гуэрым тхьэма-
дэщIэ  къыхуагъэкIуащ. 

Къы зэрыс нэхъ хэлъакъым: 
маршынэм итIысхьэри, къуа-
жэхэр къызэхикIухьу щIидзащ, 
закъригъэ цIы хунути.

Зы къуажэ дыхьауэ, псына-
щхьэм щызэхэт фызхэм яб-
гъэдыхьэри, маршынэм къи-
кIащ тхьэмадэр.

- СыкъэфцIыхурэ? - еупщIащ 
фызхэм.

- УдоцIыху: тхьэмадэщIэр 
уэракъэ? - къыжраIащ.

- Си унэцIэри фщIэрэ?
- ДощIэ, ауэ къытхуэгубзы-

гъыжыркъым, - ябзыщIащ 
 фызхэм, щIалэм нэмысынша-
фэ ираплъати. 

ТхьэмадэщIэр Дыгъужьы-
къуэхэ ящыщт.

Аслъэнрэ
къаплъэнрэ фIэкI

ТЫРКУМ къикIри, Адыгейм 
зылI къэкIуат, и хъыджэбз 

цIыкIури щIыгъуу. ЛIым ныб-
жьэгъу щикуэдт Мейкъуапэ. Те-
лефоныр ягъэзагъэртэкъым 
лIым и ныбжьэгъухэм. Зыр къоп-
салъэри: «Сэ сы-Аслъэнщ», - 
жи. ЕтIуанэри къопсалъэ: «Сэ 
сы-Къаплъэнщ».

Хъыджэбз цIыкIур и адэм 
еупщIащ: 

- Сытым уигъэгумэщIрэ? - 
 къеупщIащ.

- Зыми, - жиIащ бысым гуа-
щэм. - Псори тэрэзщ.

- КIэрахъуэ фиIэ? - къе-
упщIащ.

- ДиIэщ.
Зэхахар ягъэщIэгъуащ мили-

цэм.
- Дэнэ къифха?
- Гугъу сыдехьащ. Тыркум 

 къисхащ. Трабзон нэс къэс -
хьащ, Щачи (Сочи) къэзгъэсащ, 
Налшык автобускIэ къэсшащ. 
Гугъу сызэрыдехьа жыхуэпIэм 
фыщIэмыупщIэ!

- Дыбгъэлъагъун?
- Ахьай фэзгъэлъагъун!
- Дэнэ щыIэ?
- Балконым тетщ, - жери яри-

гъэлъэгъуащ.
- КIэрахъуэращ жыхуэтIэр. 

Дэнэ щыIэ кIэрахъуэр?
- Мыр кIэрахъуэркъэ?
Къригъэлъэгъуар лъакъуэры-

гъажэт.
- И шэрхъитIыр кIэрахъуэр-

къэ? - къажриIащ бысым гуа-
щэм. - Шэрхъыр вгъэкIэрахъуи, 
феплъ. 

Тыркум къикIыжа бысым гуа-
щэм сэлам кърахыжри, мили-
цэхэр унэм щIэкIыжащ.

Тэхъу Хьэжумар

ЗЫ ЩIАЛЭ гъуэгу шууэ здыте-
тым зылI щIыхьащ. Ари шут. 

ФIэхъус ирихри, лIым и сэмэ-
гурабгъумкIэ бгъурыуващ - япэ 
ищ зэрымыхъунур ищIэрт. Шу-
уитIыр зэбгъурытурэ мэз лъапэ 
нэсащ.

- Тхьэмадэ, сэ сыздежьам 
 сыкъэсащ: Iуэху щызиIэщи, мо 
 къуажэм сыдыхьэн хуейщ, 
емыкIу сыкъыумыщIмэ, - жиIащ 
щIалэм.

- КIуэ, - жиIащ лIым. - Уи Iуэхур 
зэфIэкIмэ, къэгъэзэж. 

ЩIалэр къуажэм дыхьащ, 
 хьэгъуэлIыгъуэ ирихьэлIэри, 
 жэщищ-махуищкIэ хэтащ, 
 гъуэгум къытрина лIыри игу 
къэкIыжакъым. Жэщищ 
 хъуауэ, мэз лъапэм зыгуэрым 
мафIэ зэрыщищIым гу лъа -
тащ къуажэм дэсхэм. ЩIалэм 
къыгурыIуащ щIэщхъу къы-
зэрыщыщIар: къуа жэм щыщ 
нэхъыжьхэр зыщIигъури, гъуэ-
гум къытрина лIым кIэ лъы-
дэкIащ. ЛIыр кърагъэблагъэ-
ри, ягъэхьэщIащ.

ЩIалэ гулъытэншэм жэщищ-
махуищкIэ пэплъар Тэхъу Хьэ-
жумарт. Абдеж щегъэжьауэ цIэ-
рыIуэ хъуащ Хьэжумарыр.

- НэгъуэщI ныбжьэгъу ущиIэ-
къэ мыбы аслъэнрэ къаплъэн- 
рэ фIэкI? Ар сыту гъэщIэгъуэн!

Ар фщIэркъэ-тIэ?

ЗЫ ЩIАЛЭ автобус цIыкIу 
 къищэхури, гъуэгум теуващ. 

Адыгэ къуажэ дыхьэрэ цIыху 
иригъэтIысхьэмэ, гъуэгупщIэ 
къратыркъым, здежьам ни-
шэсрэ автобусым икIыжмэ:

- Тхьэм уигъэпсэу, уи мар-
шынэм и хъер улъагъу, - къы-
жраIэ. Абы къыфIагъэкIыр-
къым, гъуэгупщIэ ятын зэры-
хуейр зыщагъэгъупщэ.

Махуэ гуэрым, Антальем 
кIуэуэ, автобусыр псы Iуфэм 
къыщигъэувыIащ щIалэм. Фыз 
гуп исти, иригъэкIри, канистрэ 
яIэщIилъхьащ:

- Псы къивгъахъуи, маршы-
нэм къифкIэ, - жери.

- Сыт щхьэкIэ? - я нэр къихуащ 
фыз гупым.

- Антальем дринэсынщ, - 
жиIащ щIалэм.

- Сыт хьэдэгъуадахэ жыпIэр? - 
ягъэщIэгъуащ фызхэм. - Мар-
шынэр псыкIэ зекIуэрэ?

- Сыт-тIэ зэрызекIуэр?
- БензинкIэ.
- Бензиныр ахъшэ зэриуасэр 

фщIэркъэ-тIэ: гъуэгупщIэ къы-
щIы зэвмытыр сыт? - яжриIэри, 
фызхэр игъэукIытащ щIалэм.

Нобэр
къыздэсым

АНТАЛЬЕМ щыщ зы тырку 
нэIуасэ къысхуэхъуащ. 

Елэмэ сызэрыщыщыр щы-
жесIэм, къызэупщIащ:

- Аслъэн пцIыхурэ? - жери.
- СоцIыху, - жесIащ. - Дызэ-

къуажэгъущ. Дэнэ щыпцIыхурэ 
Аслъэн?

- СоцIыху, - жиIащ тыркум, 
пыдыхьэшхыкIри. - Дызэныб-
жьэгъущ. Аслъэн и зы хъыбар 
уезгъэдэIуэнщ, щыпцIыхукIэ. 
Шы къэсщэхуат зэгуэр. Шы 
 дэгъуэт. Шыр Аслъэн езгъэлъэ-
гъуащ: «Дауэ къыпщыхъурэ?» - 
жысIэри. «Шы дэгъуэщ, - къыз-
жиIащ. - Си пщIэгъуалэм нэхърэ 
нэхъ дэгъуэщ. Шыр къызэщэ. 
Си шым ефIэкI нэгъуэщIым иIэу 
сигу техуэнукъым». «Уэсщэ-
нукъым, - жиIащ. - Сэ схуэ-
фащэкъэ шыфI?» «Къызу мы-
щэмэ, къыпфIэздыгъунщ», - 
жиIащ Аслъэн. «СфIэбдыгъумэ, 
и хъер улъагъу», - жесIащ. 
 «Хъунщ, - жиIащ Аслъэн. - Мып-
хуэдэ жэщым сынэкIуэнурэ 
къыпфIэздыгъунущи, сакъ». 
ПIалъэр къыщысым, шэщым 
хьэр щеспхащ, сэри сыщы-
гъуэлъащ. Нэху щымэ - шыр  
бом щIэтыжкъым. Нобэр къыз-
дэсым, шыр а жэщым Аслъэн 
зэридыгъуа щIыкIэр къыс хуэ-
щIэркъым.

ри мэгурым. 3. Илъэ-
ситху ипэкIэ Бразилием 
щекIуэкIа Дунейпсо Олимп 
зэхьэзэхуэхэм дыжьын ме-

Уи гуащIэ еплъи, уи лъэ гъэбакъуэ.
Уи ин жиIэнщ, уи цIыкIу иIуэтэжынщ.
Уи псалъэ гъэIэси, уи нэмыс гъэбыдэ.
Уи шым ижынур пщIэжын хуейщ.
Унэм зыщыгъаси хасэм яхыхьэ.
Чэзу зимыIэ щыIэкъым.
Щхьэж и зекIуапIэ и кIуэдыжыпIэщ.
ЩIалэгъуэрэ дахэгъуэрэ зимыIэ щыIэкъым.
ЩIэблэ зыщIэмыхъуэр лъэпкъ хъуркъым. 
Псапэ куэд хъуркъым.
Iэзэгъуэ зимыIэ узыгъуэ щыIэкъым.
Гур кIуэдмэ, лъэр щIэкIыркъым.
Бзу кхъуей фIэкIа ямыIэ щыIэкъым.
Данэр лъапэкIэ зэрехуэ.
Насып зиIэм шыIэ иIэщ.
Пщы зыфIэпщым пщылI къыпфIещ.
ЛIыгъэ щIапIэ лIы икIуадэркъым.
Адакъэр мыIуэкIи нэху щын къанэркъым.
Акъылыр жьыгъэ-щIагъэкъым.
Бжэн щынэ къилъхуркъым.
Гурэ гурэ лъагъуэ зэхуаIэщ.

Джэш хьэнтхъупс, 
хугу хэлъу

Джэш лъэсар псы щIыIэм 
халъхьэри, мафIэ иным те-
ту зэ къытрагъэкъуалъэ, 
тхъурымбэр къытрахыурэ. 
МафIэр цIыкIу ящIри, шы-
уаныщхьэр техауэ дакъи-
къэ 25-30-кIэ ягъавэ, тхъу-
рымбэр къытрахыурэ. А 
псыр иракIут, шыуаныр ят-
хьэщI, псывэ щIакIэжри, 
тхъурымбэр къытрахыурэ 
сыхьэтитI, тIурэ ныкъуэкIэ 
ягъавэ. Вэным дакъикъэ 
15-20 иIэжу шыгъу хадзэ.

 Джэшыр зыхэвыкIа 
псыр иракIут, шыуа ныр 
ятхьэщIри джэшыр ира-
кIутэж. Абы шэ гъэпщта 
щIакIэ, зэ къытрагъэкъуа-
лъэри хугу лъэса халъхьэ, 

Сэ насып сиIэт, ахъумэ…
- Уэлэхьи, Хьэжбий, нобэ сыщIэфлъхьэж пэтамэ, - 

жиIащ Дизыкъуажэ и ныбжьэгъум щыхуэзам.
- Сыту, Iэгъу? Къэхъуар сыт?
- Насып уиIэмэ, сыт хэлъ, ахъумэ нобэ сэ къэплъа-

гъур метрибгъу зи кIыхьагъ пкIэлъейм сыкъехуэхащ, 
ауэ…

- Е зиунагъуэрэ, абы дауэ укъела-тIэ? - Хьэжбий гуза-
вэу и ныбжьэгъур щызэпиплъыхьым:

- Аракъэ-тIэ, «ауэ» жыхуэсIэр. Сэ насыпыжьыр сиIэти, 
етIуанэ теувапIэм дежщ сыкъыщехуэхар, - жиIащ Дизы-
къуажэ.

СызэрыщыIэр къищIэнщ 
ЦIыхухэм ауан къригъэщIын мурадкIэ Дизыкъуажэ 

фIыуэ къэзымылъагъу гуэрым хъыбар игъэIуащ ар 
 къуажэпщым и пхъум лъыхъу хуэдэу.

Хъыбарыр къуажэ псом щызэлъащIысащ. Ар псоми 
зэхахауэ Дизыкъуажэ къыщищIэм:

- Псоми щызэхахакIэ, езы пщым и пхъум дежи хъы-
барыр нэсащ, куэду фIыщ. НэгъуэщI мыхъуми, пщым 
ипхъу тхьэIухудым ищIэнщ сэри сызэрыщыIэр, - жиIащ 
абы.

ЖЫЛАУ Нурбий. 

Сабийхэм папщIэ

Гъатхэ

Гъатхэ, гъатхэ -
Нэ къуэлэн.
Мазэ набдзэ
Дахэ.
Дыгъэм щхьэцыр 
Хуеухуэн,
Жьым щхьэцпыщIэ
Хепхэ.
Удз IэлъэщIыр -
ЩIым хуидар –
Теубгъуащ 
И дамэм…
ТхьэIухуд
Сурэту сщIащ – 
Ещхьыркъыбзэщ
Мамэ!

Оксанэ

Зи гугъу фхуэсщIыну,
Оксанэ жыхуэсIэр,
Iэсэу гъэсауэ,

Уасэ имыIэу,
ИIэр игуэшу, 
ГушыIэ фIэфIу,
ФIыр зэхищIыкIыу,
ЩIыкIафIэ цIыкIущ.
ЦIыкIуми и ныбжьыр,
Бжьэм щымышынэу,
Шынэ имыщIэу,
ИщIэм уехъуапсэу,
Псэ къыхигъакIэу,
ПкIауэу къипкIыхьу,
КIыхьу мыпсалъэу,
Псапэри къихьрэ
Къихьари къуиту,
Итар мыкIуэду,
Куэд къратыжу,
Пэжу щыту…
Зэрыщыту зэрыхъур – 
Илъэситху къудейщ!..

Къэсшэнут
ди унэм

Къэсшэнут ди унэм 
жираф,

СщIам къытхимылъхьэну 
Iисраф…

Къэсшэнут ди 
унэм махъшэ,
Сыхъуамэ къэзлэжьу 

ахъшэ…

ШукIасэ зы шу къеджащ: 
- ШукIасэ! - жери.
 ШукIасэ хьэщIэщым икIащ. 
- Еблагъэ! 
- Себлэгъэнущ, - жиIащ шум, - сыбгъэхьэщIэфыну-

мэ. Себлагъэмэ, уи хьэщIэщым мазищкIэ сисынущ. 
Махуэ къэс зы мэл схуэбукIынщ, сишми зы мэкъу Iэтэ 
ишхынущ махуэ къэс, зы шы Iэдэжи сIыгъщи, абыи ма-
хуэ и зы Iэтэ ишхынущ. Ар пхузэфIэкIынумэ, себлэгъэ-
нущ. 

- СхузэфIэкIынущ, - жиIащ ШукIасэ, хьэщIэр 
хьэщIэщым иришащ, и шымрэ и шы Iэдэжымрэ 
шэщым щIигъэзэгъащ. 

ХьэщIэр хьэщIэщым ихьэри, мазищкIэ исащ. Ма-
зищкIэ здисым, махуэ къэс зы мэл ишхащ. Мазищыр 
кIуэри, хьэщIэм жиIащ: 

- Ыхьы, ШукIасэ, накIуэ иджы, шым дегъэплъ. 
ШукIасэ шым я ныбэ игъэныкъуатэкъыми, хьэщIэр 

арэзы хъуащ. 
- Гъуэгу дытехьэнущи, уи шым къэшэс, - жиIащ 

хьэщIэм. 
ШукIасэ и шыр шэщым къыщIишащ. Шым и 

кIэпкъым къекъури, хьэщIэм ШукIасэ и шыр пхэщIкIэ 
игъэтIысащ. 

- Ар шы пхуэхъунукъым, гъуэгум укъытринэнщ. Си 
шы Iэдэжым къэшэси, нежьэ, - жиIащ хьэщIэм. 

ХьэщIэмрэ ШукIасэрэ гъуэгу техьэри, мазищ гъуэгу 
якIуауэ, хы тIуащIэ нэсащ. 

- Иджы, - жиIащ ШукIасэ и хьэщIэм, - сэ мы тIуащIэм 
сыдыхьэнущ, уэ хы Iуфэм къыщыспэплъэ. Зы тхьэма-
хуэкIэ къэзмыгъазэмэ, кIуэж, укъыщIыспэплъэжын 
щыIэкъым. 

ШукIасэ и хьэщIэр хы тIуащIэм дыхьащ. 
Зы тхьэмахуэ дэкIауэ, хы тIуащIэм шыбз гуартэ къы-

дихури, ШукIасэ и хьэщIэм къигъэзэжащ: 
- Упсэу? - жери. 
- Сыпсэущ, - жиIащ ШукIасэ. 
- Упсэумэ, шыбзым и ужь къиувэ, сэ шыбзым и пэ 

сиувэнщ. Хы тIуащIэм зы шу къыдэкIынущи, и гугъу 
умыщI, ар зыхуейр сэращи, ныблэгъэкI, - къыжриIэри, 
ШукIасэ и хьэщIэр шыбзым и пэ иуващ. 

Зы теуэгъуэ якIуауэ, хы тIуащIэм къыдэкIа шур 
ШукIасэ къыщIыхьащ.

- Шыбзыр зыхур хэт? - къыщIэгубжьащ шур.
- Зыхур плъагъунщ, ущIыхьэмэ, – жери шур бли-

гъэкIащ ШукIасэ. 
Шур, ихъу-илъри, и джатэ кърихауэ блэжащ. 
- Мыбы игу фIы илъкъым, - жери ШукIасэ шум и ужь 

иуващ. 
Хы тIуащIэм къыдэкIа шумрэ ШукIасэ и хьэщIэмрэ 

уанэгум къызэриудауэ, ШукIасэ ящIыхьащ: хы тIуа-
щIэм къыдэкIа шум и псэр хэкIат, ШукIасэ и хьэщIэри 
лъым хэлът.

 - Сыт къэхъуар, щхьэ фызэрыукIа? 
- Зэшибл дыхъурти, си къуэшихыр мыбы къиукIащ, - 

жиIащ ШукIасэ и хьэщIэм. - Мыбы и шыбзыракъым сы-
къызылъежьар, и щхьэрати, силъ сщIэжащ. Си бийм 
и щхьэр уанэкъуапэм епхи, си шыр утIыпщыж - уигъэ-
гъуэщэнукъым. Сэ гъащIэ сиIэжкъым, си псэр хэкIмэ, 
сыщIэлъхьэжи, шыбзыр ху. 

Ар жери ШукIасэ и хьэщIэм и псэр хэкIащ, и къуэ-
шихым ялъ ищIэжауэ. Хьэдэр щIилъхьэри, зэшиблым 
я бийм и щхьэр уанэкъуапэм ирипхащ, шыбз гуартэр 
къызэщIикъуэжри, ШукIасэ гъуэгу къытехьэжащ.

Къэсшэнут ди унэм 
благъуэ,

Къысхуадатэмэ 
унагъуэм…

Къэсшэнут унэм
 хьэщхьэвылъэ –

Хъуркъым зыри 
абы теплъэ!..

Нобэ бжэкIэ
зэзгъэщIащ

Нобэ фIыуэ 
Сылэжьащ, -
Нобэ
БжэкIэ зэзгъэщIащ:
Зы, тIу, щы,
ПлIы, тху, хы…
Мис аращи – 
Къыпызощэ:
Блы, и, бгъу…
Бгъум кIэлъыкIуэ
Бжыгъэр –
ПщIыщ…
КъыщIэздзэжмэ:
Зы, тIу, щы…
Сэ уэншэку
Соубгъур щIым:
Нобэ Iейуэ сезэшащ, -
Нобэ
БжэкIэ зэзгъэщIащ!

Алэрыбгъу иным трапхъа 
налкъут хьэдзэ куэду, ва-
гъуэ цIыкIухэр уафэм що-
лыд. Къыпщохъу ахэр зэIу-
щащэ. Нащхьэ къыпхуащI. 
КъыпщогуфIыкI. Зи даха-
гъэм иригушхуэж тхьэIухуд 
пцIанэу, мазэр утыкум исщ. 
Ар нуркIэ мэгуашэ… ЩIы-
лъэри зиукъуэдияуэ щылъщ, 
а жэщ уафэм худоплъей-
ри. Тхьэгъэлэджхэр щыусэ 
 губ гъуэри, щэху Iэджэ зы-
гъэпщкIу мэз I уври, а псом 
къащхьэщытыж  къурш 
 лъагэри - псори, псори 
хосыхь псысэ дахагъэкIэ 
гъэнщIа жэщ мамырым…

Мыпхуэдэ жэщыр къызы-
хуигъэщIар лъагъуныгъэрщ. 
Хьэуам щыткIу псалъэхэрщ. 
Малъхъэдисыр зыщIэт нэ-
хэрщ. Лъэнтхъуийуэ зыкъо-
зышэкI Iэхэрщ. Дыгъэ хъуа-
скIэу укъэзыс бахэрщ…

Ауэ сэ си закъуэщ 
ныжэбэ… Си закъуэ дыдэщ… 
СокIуэ.. Согупсысэ… Зэуи 
 ГукъэкIыжхэм сахуозэ… Со-
гуфIэ… Сонэщхъей… Сощы-
гъуэ… Ауэрэ кызбгъэдохьэ 
Гугъэр… Ар си дамэм къыто-
уIуэ… Си Iэблэр еубыд… 
Сырешажьэ… Сыплъэмэ, 
- лъагъуэщ… Мазэгъуэ жэ-
щым хэкIуэдэж нурыбэ лъа-
гъуэщ…

IУТIЫЖ Борис.

даль къыщызыхьа адыгэ 
щIа лэ. 5. ЩIыпIэ хуабэхэм 
щыIэ псэущхьэ пIащэ, 
тонн зытхухых къишэчу. 8. 
Лажьэ зимыIэу ягъэкIуэ-
да куэд иужькIэ … ящIы-
жащ. 9. Щтырыгъу. 10. Нэп-
сей, зи мылъкум тегужье-
икIа цIыху. 11. Нартыху, 
гуэдз, хьэжыгъэ, нэгъуэщI 
ерыскъыпхъэхэр зракIутэ. 
13. ХьэщIэ лъапIэм хуаукI 
Iэщым зэреджэ. 14. Тау-
рыхъхэм узыщрихьэлIэ 
псэущхьэ шынагъуэ, щхьэ 
зыбжанэ фIэту. 15. Адыгэ 
макъамэ Iэмэпсымэ. 16. 
ЗэрышагъащIэхэм я пэш. 
18. Гъэмахуэм Iэщым я 
фэр изых бадзэшхуэ. 21. 
Пасэрей зауэлIым и джанэ, 
гъущI хъарурэ зэрылъу. 
23. Дыгъэм и плъыфэ. 24. 
Къа лэ-лIыхъужь. 25. Iэзэ 
къашэри … ирищIщ. 26. Ди 
унэр … Iэджэу зэтетщ. 27. 
Бгым и лъагапIэ. 30. Шэд 
хуабэм зыхигъэджэрэзэну 
зи щIасэ Iэщ. 31. ТхакIуэхэу, 
журналистхэу Къэрмокъуэ-
хэ Мухьэмэд, Хьэмид, Хьэ-
фIыцIэ Мухьэмэд, уэрэд-
усхэу Согуэ Данил, Що-
махуэ Хьэсэнбий, уэрэд-
жыIакIуэ Нэхущ Чэрим 
сымэ я къуажэ. 33. … и 
 щIагъ нанэ щыIэкъым. 35. 
ГушыIэр … и щIасэщ. 

Зэхэзылъхьар 
МЫЗ Ахьмэдщ.

зэIащIэри шыуаныщхьэр 
трапIэ. МафIэ щабэм те-
ту хьэзыр хъуху, дакъикъэ 
 15-18-кIэ ягъавэ. 

Хьэзыр хъуа хьэнт-
хъупсым бжьын гъэлыбжьа 
традзэ, шыуаныщхьэр тра-
пIэри дакъикъитху-хыкIэ 
щагъэт. Пщтыру Iэнэм тра-
гъэувэ, фалъэм иту, ша-
тэпс текIауэ. ЩIакхъуэ е 
лэкъум дашх.

Халъхьэхэр (зы цIыху 
Iыхьэ): джэш плъыжьу - г 
50, хугуу - г 20, япэу зэра-
гъавэ псыуэ - г 1000, етIуа-
нэу зэрагъавэ псыуэ - г 
1000, шэуэ - г 400, шатэп-
су - г 40, шыгъуу - узыхуейм 
хуэдиз.

Бжьын гъэлыбжьам: 
 тхъууэ - г 30, бжьыныщхьэ 

укъэбзауэ - г 30, шыбжий 
сыр хьэжауэ - узыхуейм 
хуэдиз.

Шэрэ форэ

Мы шхыныгъуэр сыма-
джэхэм иреIэзэн щхьэ-
кIэ зэхалъхьэу щытащ. 
Сэбэпышхуэ яхуохъу шха-
лъэ, нерв, тхьэмщIыгъу  
уз зиIэхэм. Нэхъ къагъэ-
сэбэпыр бжэнышэ хуа-
бэщ, жэмышэ, хывышэ 
щIэ  мыхуахэри хъунущ, ауэ 
гъэпщтауэ щытын хуейщ. 
Шэ гъэхуэбам е гъэп-
щтам фо гъэткIуа халъхьэ, 
фIыуэ зэIащIэжри шхэн 
и пэ  къихуэу, махуэм щэ, 
зэрыхуабэу ираф.

Халъхьэхэр: шэуэ - г 250-
рэ, фоуэ - г 40.

«Адыгэ шхыныгъуэхэр» 
тхылъым къитхыжащ.

ХьэщIэ

ЦIыху Iейм къуищIэр 
епщIэжмэ…

Прозэу 
тха  усэ

Лъагъуэ

Псапэ куэд хъуркъым

Хьэщыкъуей Олег

1 2 3

4

5 6 7 8

9 10

11 12 13

14 15 16

17 18 19 20 21

22 23 24 25 26

27 28 29 30

31

32 33 34 35

36

Мэлыжьыхьым и 10-м ди газетым тета пса-
лъэзэблэдзым и жэуапхэр:

ЕкIуэкIыу: 4. Нахътэ. 6. Алъп. 7. Щыхь. 9. Тау. 10. 
Бжы. 11. Чэт. 13. Шал. 14. Нэд. 16. Тхъупс. 18. Тобэ. 
21. Арыкъ. 22. Абазэ. 23. Тохуэ. 26. Тэрч. 27. Ригэ. 28. 
КIыщ. 30. КIей. 31. Тут. 33. Мэкъу. 34. Хъушэ. 35. Цей. 
37. Хукхъуэ. 39. Шырыкъу. 

Къехыу: 1. Пащты. 2. Щтауч. 3. Гулъ. 5. ЛIы. 6. Анэл. 
8. Хьэкъун. 10. Бахъуэ. 12. Тебэ. 13. ШынакъыкI. 15. 
Дамэлей. 17. Сибэч. 18. Тезыр. 19. Цым. 20. Боз. 24. 
КIэщт. 25. Бгыкъу. 29. Щхьэц. 30. КIытэ. 32. Тхъурыжь. 
33. МэзылI. 36. Ер. 38. Кхъуэ. 

ГушыIэхэр


